
Annotasiya:Ushbu maqolada foydalanib jakkard to‘qimali, jakkard,glad 

to‘qilgan,krepshifon va suprem trikotaj matolarining 7 ta variant namunalarini fizik-

mexanik ko‘rsatkichlari asosida matolarning havo o‘tkazuvchanlik 

hususiyatlarining tahlil natijalari aniqlangan. 

Tayanch so‘zlar: trikotaj, xalqa, jakkard, glad, to‘qima, qalinlik, 

cho‘ziluvchan, pishshiq, maxsus uskuna, plastina, taxlil, namunalar, havo 

o‘tkazuvchanlik va h,k. 

 

Kirish 

Trikotaj san'ati kamida besh yuz yil oldin paydo bo‘lgan, ammo hozirgi kunga 

qadar mashhurligini yo‘qotmagan. Trikotaj yordamida mohir hunarmandlar tez va 

nisbatan osonlik bilan chiroyli dantel yoqalari va manjetlarini, ro‘mollarini, 

dasturxonlarini, o‘yinchoqlarini, ba’zan esa asl kiyim-kechak kiyimlarini - jiletlar, 

kurtkalar, ko‘ylaklar va yozgi pal’tolarni yaratadilar [1-3].  

Mashhur sayyoh va Enni Potter trikotaj to‘qish san'ati XVI asrda boshlangan 

deb ta’kidlaydi. Daniyalik Liza Polyuden ushbu san'atning paydo bo‘lishi to‘g‘risida 

birdaniga uchta nazariyani ilgari surdi. Ulardan birinchisiga ko‘ra to‘qish 

Arabistonda boshlanib, keyinchalik sharqdan Tibetgacha va g‘arbdan Ispaniyaga, u 

yerdan boshqa Evropa mamlakatlariga tarqaldi. Ikkinchi variantiga ko‘ra, birinchi 

marta Janubiy Amerikaning ibtidoiy qabilalarining vakillari o‘zlari bilan 

taqinchoqlarni yasab, qo‘llariga ilmoqni olishdi. Uchinchi variantida aytilishicha, 

to‘qish ko‘plab san'at turlari va hunarmandlarning yaratuvchilari xitoyliklar 

tomonidan ixtiro qilingan.  

To‘qimachilik sanoatida bugungi kunga kelib minglab artikuldan ortiq 

gazlamalar tayyorlanadi. Ayollar kiyimlari gazlamalar gruppasi juda turli tuman. Bu 

gruppaga yozgi, qishgi, mavsumbop va kimyoviy kompleks iplar qo‘shilib to‘qilgan 

gazlamalar kiradi [4-7].Yurtimiz iqlimi keskin o‘zgaruvchan kontinental iqlimdir. 

Mintaqadagi kunduzgi va tungi, yozgi va qishki havo harorati keskin farqlidir. Yillik 

havo harorati sezilarli darajada yuqori [8-11].  

Asosiy qism 

Ayollar ti paviy qomatlariga mos kiyimlarni tayyorlash uchun materiallarning 

o‘rni alohida ahamiyatga ega deb aytish joiz,boisi qomat notipaviy ya’ni 

bukchaygan, kekaygan,to‘la qomatli bo‘lishi mumkin[3].Bu esa bir qancha 

noqulayliklarni olib keladi.Bunday qomat turlariga asosan trikotaj matolardan 

tikilgan kiyimlarni kiyib yurish qulayroq deb hisoblash mumkin.Chunki trikotaj 

materiali ajoyib xususiyatlari bilan insonning harakat jarayoniga halaqit 

bermaydi.Bu esa harakat ta’sir etuvchi qismlardagi texnik nuqsonlarni kelib 

chiqishini oldini oladi [4]. 

Ishlab chiqarish korxonalari bu materialning xilma xil turlaridan aholi uchun 

kerakli kiyim-kechak ishlab chiqarishda keng foydalanayotganligini aytish 

mumkin.Nafaqat notipaviy qomatlar uchun balki,to‘g‘ri qomatli ayollar,erkaklar va 

bolalarning turli mavsumlarga mo‘ljallangan kiyim-kechaklarini tikishda ham keng 

foydalanilmoqda [5]. 

Boshqa to‘qimachilik mahsulotlaridan farqli ravishda trikotaj barcha 

yo‘nalishlar bo‘yicha cho‘ziluvchan bo‘lib, shakl va o‘lchamlarini o‘zgartirish 

xususiyatiga ega. Uning halqalardan tashkil topgan tuzilishi trikotajda yumshoqlik 

va g‘ijimlanmaslikni ta’minlaydi. Trikotaj shuningdek sun’iy mo‘yna, to‘rlar va shu 

kabi turli mahsulotlarni ishlab chiqarishda keng qo‘llanadi. Ishlab chiqarishda 

asosan paxta, jun, kimyoviy tolalardan, hamda ularning aralashmasidan foydala-

niladi va bir turdagi tolalardan, aralash tolali va har xil turdagi tolalar aralash-

masidan to‘qiladi. Trikotaj buyumlar havo va namlikni oson o‘tkazuvchanlik 

xossasiga ega bo‘lib, ularni ishlab chiqarishda matolarga nisbatan sintetik xom 

ashyo ko‘p qo‘llanadi [12-17].  

Yuqoridagi ma’lumotlarga tayangan holda o‘tkazilgan tajribalarda trikotaj 

gazlamalarining fizik-mexanik xossalariga pishiqligi, uzayishi, ishqalanishga 

chidamliligi, g‘ijimlanuvchanligi, qalinligi va boshqa xossalar belgilangan tartibda 

taxlil qilinadi. Quyidagi eksperimental tajriba uchun foydalanilgan bir necha turdagi 

trikotaj matolarining havo o‘tkazuvchalik xususiyati tahlil qilish uchun etti xildagi 

matollar tanlab olindi, tajriba namunalari (bunda,A-B -Jakkard to‘qimali 

trikotajlar,D-E-Glad to‘qimali trikotajlar,F-Krepshifon,J-K-suprem trikotajlar) [6]. 

Ularning ko‘rinishi 1-rasmda ko‘rsatilgan. Eksperimintal tajriba uchun 

foydalanilgan trikotaj mato namunalari: 

 

  
A B 

  
D E 

  
F J 

 
K 

 

1-rasm. Tajriba namunalari (bunda, A-B -Jakkard to‘qimali trikotajlar, D-E-

Glad to‘qimali trikotajlar,F-Krepshifon,J-K-suprem trikotajlar). 

 

Tajriba namunalari trikotaj matolar Namangan muhandislik-texnologiya 

institutida tajribadan o‘tkazilib, ularning havo o‘tkazuvchanligi va boshqa 

ko‘rsatkichlari aniqlandi.Har bir trikotaj matolarning havo o‘tkazuvchanligi va tola 

tarkiblari bilan bir-biridan farq qiladi. 

Namunalarni havo o‘tkazuvchanligi. Namunalarning o`zidan havо o`tkazish 

qоbiliyati bo`lib, u har bir materialda har xil xususiyatga ega bo‘ladi. Matollarni 

havo o‘tkazuvchanligi YG861E markali sinash qurilmasi yordamida aniqlandi, 

aniqlanish jarayoni 2-rasmda ko‘tsatilgan, aniqlangan natijalar 1-jadvalda ko‘rsatib 

o‘tilgan[7]. 

 Har bir trikotaj matolarninig har xil yuzalaridan kerakli natijalar aniqlab olindi 

va ularning o‘rtacha miqdori topib jadvalga to‘ldirildi.Olingan ko‘rsatkich natijalari 

1-jadvalda keltirilgan.Tajriba namunalari asosida diogramma tuzildi va trikotaj 

matolarning havo o‘tkazuvchanligi har bir ko‘rsatkich natijalari alohida aniqlandi. 

Quyida A-rasmdagi jakkarq to‘qimali trikotaj gazlamasi 51,62 sm3/sm2sek , B 

- rasmdagi jakkarq to‘qimali trikotaj gazlamasi 58,02 sm3/sm2sek , D- rasmdagi glad 

to‘qimali trikotaj gazlamasi 12,43 sm3/sm2sek , E- rasmdagi glad to‘qimali trikotaj 

gazlamasi12,98 sm3/sm2sek , F- rasmdagi krepshifon gazlamasi 23,870 sm3/sm2sek 

, J- rasmdagi xol-xol suprem trikotaj gazlamasi 35,35 sm3/sm2sek , K-rasmdagi 

suprem trikotaj matosi 26,80 sm3/sm2sek havo o‘tkazuvchanlik ko‘rsat-kichlarini 

tashkil etdi.Taxlil natijalaridan ko‘rinib turibdiki eng yuqori havo o‘tka-zuvchanlik 

gazlama E- rasmdagi glad to‘qimali trikotaj mato 12,98 sm3/sm2sek-ni tashkil 

etdigan [8].Glad to‘qimali trikotaj matosining havo o‘tkazuvchanlik qolgan 

matolarga nisbatan yuqori natijani ko‘rsatdi.Bu esa matodan tayyorlangan 

kiyimlarning uzoq vaqt mobaynida kiyish imkonini yaratishi mumkinligini ko‘rsatib 

turibdi. 

 

2-rasm.Suprem trikotaj matosining havo o‘tkazuvchanligini tekshirish 

jarayoni. 

Ma’lumki, trikotajning toʻqima tuzilishi yoki iplar tarkibi o‘zgarsa, uning fizik-

mexanik xususiyatlari ham o‘zgaradi. Trikotaj mahsulotlaridan foydalanish vaqti-da 

iste'molchilar uchun qulay sharoitni ta’minlovchi asosiy xususiyatlardan biri havo 

oʻtkazuvchanlik hisoblanadi. 

 

1-jadval. Namunalarni havo o‘tkazuvchanlik ko‘rsatkichlari 

Ko‘rsat-

kichlar 
Gazlamalar 

Havo 

o‘tkazuv- 

chanligi 

 

Jakkard 

to‘qimali 

trikotaj 

 

Jakkard 

to‘qimali 

trikotaj 

 

Glad 

to‘qimali 

trikotaj 

Glad 

to‘qimali 

trikotaj 

Krep-

shifon 

Xol-xol 

sup-

rem 

 

Suprem 

(sm3/sm2 

sek). 
51,62       58,02    12,43 12,98 

 

23,870 
35,35 26,80 

 

Tajriba namunalarini asosida quyidagi 3-rasmda “Trikotaj matolarining havo 

o‘tkazuvchanlik ko‘rsatkichlari” ni aniqlash diogrammasi tuzildi. 

 

3-rasm. “Trikotaj matolarining havo o‘tkazuvchanlik ko‘rsatkichlari”ni 

aniqlash. 

Xulosa qilib aytganda, trikotaj mahsulotlaridan foydalanish jarayonida 

matolarning havo o‘tkazuvchanligi muhim ahamiyatga ega hisoblanadi.Kiyimning 

havo o‘tkazuvchanligi yuqori bo‘lgan matolardan tikilishi esa har xil teri 

kasalliklarini oldini oladi va bunday kiyimlarda tanamiz yayrab nafas oladi.Har bir 

trikotaj matolarining havo o‘tkazuvchanligi aniqlandi va ular: A-rasmdagi jakkarq 

to‘qimali trikotaj gazlamasi 51,62 sm3/sm2sek , B - rasmdagi jakkarq to‘qimali 

trikotaj gazlamasi 58,02 sm3/sm2sek , D- rasmdagi glad to‘qimali trikotaj gazlamasi 

12,43 sm3/sm2sek , E- rasmdagi glad to‘qimali trikotaj gazlamasi12,98 sm3/sm2sek , 

F- rasmdagi krepshifon gazlamasi 23,870 sm3/sm2sek , J- rasmdagi xol-xol suprem 

trikotaj gazlamasi 35,35 sm3/sm2sek , K-rasmdagi suprem trikotaj matosi 26,80 

sm3/sm2sek ko‘rsatkichlarini tashkil etdi.Taxlil natijalarida eng yuqori havo 

o‘tkazuvchanlik darajasiga ega mato E- rasmdagi glad to‘qimali trikotaj matosi 

12,98 sm3/sm2sek havo o‘tkazish xususiyati yuqori ekanligi aniqlandi. 

